




Jordskifte

�Q Deling av eigedom med �eire eigarar

Kva var problemet?
Ein eigedom som ligg 1 kilometer frå Asker sentrum, 
vart overteken av fleire søsken etter foreldra deira. 
Arvingane var usamde om når eigedomen skulle byg
gjast ut. Eigedomen var regulert til bustadføremål. Det 
var dessutan usemje om kor store eigardelar dei ulike 
eigarane hadde i sameiget.

Slik vart løysinga:
Det vart inngått rettsforlik om sameigepartane. I tillegg 
inngjekk partane ein avtale om prinsipp for blant anna 
fordeling av areal, forskotering av kostnader til infra
struktur og tilkomstrettar. Gjennom jordskiftesaka vart 
eigedomen delt i samsvar med partane sine sam
eigepartar og føremålsgrenser i reguleringsplanen.  
Det var i praksis 12 bustadtomter som vart frigjorde ved 
oppløysinga av sameiget. Med ein estimert tomteverdi 
på 3–4 millionar kr, var det totalt om lag 42 millionar kr 
som vart realiserte.

Avklaring av eigedomsforhold i gammalt hyttefelt

Kva var problemet?
Bygdasetra, mellom Molde og Ålesund, har vorte eit 
stadig meir attraktivt hytteområde. Området på 210 
dekar er eit sameige med 54 eigarar. Fram til 1970 vart 
det sett opp 14 hytter og 9 naust mot betaling av ei min
dre bygselavgift. Festeforholda var ikkje formaliserte. 
Hyttene hadde ikkje eige matrikkelnummer og kunne 
derfor ikkje pantsetjast. Grunneigarane og leigetaka
rane hadde problem med å få løyst dette på eiga hand.

Slik vart løysinga:
• Det vart sytt for delingsløyve for hyttene.
• Nye festekontraktar er utforma med ny oppjustert 

festeavgift.
• Nye grenser for hyttene og nausta er merkte av.
• Vegrett, parkeringsplass og brønnrett for hyttene og 

nausta er skildra i festekontrakten til den einskilde 
festeeigedomen.

• Jordskifteretten syter for pantefråfall, slik at ikkje 
pant på sameigarane sine eigedomar følgjer med over 
på festetomtene.

• Eigarpartane i sameiget er rettsleg avklarte, og 
sameiget er registrert i matrikkelen og grunnboka.

• Det er vedteke nye vedtekter for eit lag som forvaltar 
sameiget.

• Jordskifteretten krev inn dokumentavgift og syter for 
tinglysing.

Leigetakarane får:
• Festetomt med klare grenser og avklart vegrett/ 

parkering.
• Ein fritt omsetjeleg eigedom som kan pantsetjast.
• Omsetningsverdien for hyttene er venta å stige med 

mellom 50 000 og 300 000 kr fordi dei blir reelle 
kjøpsobjekt i hyttemarknaden.

• Venta vinst / auka verdi er 2–3 millionar kr.

Grunneigarane får:
• Eit ryddig og avklart forhold til festarane.
• Nye festekontraktar gjer innløysing mogleg.
• Festeinntektene aukar frå 5000 pr år til 32 000 kr pr år.
• Eigedomane elles kan vidareutviklast til hytteområde.

Sjå fleire døme på jordskifte.no/gevinster

